2.02JT9

LC176

Cynulliad Cenedlaethol Cymru
The National Assembly for Wales

ADRODDIAD GAN Y PWYLLGOR DEDDFAU LEGISLATION COMMITTEE REPORT
DRAFFT DRAET

Rheoliadau Echdynion Coffi ac Echdynion Sicori (Cymru) 2001

Y Cefndir
Mae'’r Rheoliadau hyn yn gweithredu un o Gyfarwyddebau'r UE ynghylch disgrifio a labelu
bwydydd sy’n cynnwys echdynion coffi neu sicori.

Gwnaed rheoliadau i'r un perwyl ar gyfer Lloegr yn OS 2000/3323 a gwnaed hwnnw ar 17
Rhagfyr 2000 a daeth i rym ar 15 lonawr 2001.

Rheol Sefydlog 11.5
Yn ei gyfarfod ar 27 Chwefror nododd y Pwyllgor Deddfau ddau bwynt lle’'r oedd yn
ymddangos bod y Rheoliadau, fel y’'u gosodwyd gerbron y Cynulliad, yn ddiffygiol.

Yr oedd y pwynt cyntaf yn ymwneud & chynnwys yn Rheoliad 2(1) ddiffiniad o “awdurdod
bwyd” nad oedd yn berthnasol o gwbl yng Nghymru.

Yr oedd yr ail bwynt yn ymwneud &'r darpariaethau sy’n rhagnodi terminoleg benodol ar
gyfer marcio a labelu cynhyrchion. Yr oedd y testun Saesneg yn rhagnodi terminoleg
Saesneg a’r testun Cymraeg yn rhagnodi terminoleg Gymraeg. Yr oedd anghysondeb
felly rhwng y ddau destun ac nid oedd unrhyw ddarpariaeth i ddangos a oedd yn ofynnol

labelu neu farcio’n ddwyieithog neu a ellid caniatau labeli mewn un iaith yn unig.

Mae'r drafft diwygiedig presennol wedi’'i osod gerbron y Cynulliad bellach yn lle’r drafft

gwreiddiol, ac mae’r pwyntiau hyn wedi’'u cywiro’n briodol.

Gan hynny, nid oes unrhyw bwyntiau y mae angen i'r Pwyllgor wahodd y Cynulliad i roi
sylw arbennig iddynt.

Sylwadau Cyffredinol

Rheoliad 1
Mae'r flwyddyn 2001 wedi’i hailadrodd yn y testun Cymraeg a’r testun Saesneg. Yn
ychwanegol, mae yna set o fachau petryal yn y testun Cymraeg.

Awgrymir y gellid cywiro’r materion hyn naill ai mewn Memorandwm Cywiriadau neu wrth

argraffu.

Yr Atodlen

Credir y gallai’r canlynol fod yn Gymraeg yn hytrach na Saesneg yn Atodlen y testun
Cymraeg —

e Y gair “or” ym mhob achos yn y golofn ar y chwith,

e Y geiriau yn y golofn ganol nad ydynt o fewn dyfynodau.

Gellid cywiro’r materion hyn drwy gyfreng Memorandwm Cywiriadau.

